
          BOSNA  I  HERCEGOVINA

FEDERACIJA  BOSNE  I  HERCEGOVINE

                    VRHOVNI SUD

FEDERACIJE  BOSNE  I  HERCEGOVINE

           Broj: 04 0 K 008426 21 Kžk
           Sarajevo, 02.12.2022. godine

U IME FEDERACIJE BOSNE I HERCEGOVINE


Vrhovni sud Federacije Bosne i Hercegovine u Sarajevu, u vijeću sastavljenom od sudija Nidžare Zlotrg kao predsjednice vijeća, Emira Neradina i Dragana Čorlije kao članova vijeća, uz učešće zapisničarke Dinele Dedić, u krivičnom predmetu protiv optuženih A.K. i V.B., zbog krivičnog djela Nesavjestan rad u službi iz člana 387. stav 2. u vezi stava 1. i u vezi sa članom 31. Krivičnog zakona Federacije Bosne i Hercegovine,  postupajući po optužnici Kantonalnog tužiteljstva Zeničko-dobojskog kantona broj T04 0 KTPO 0010183 12 od 30.06.2016. godine, nakon javnog pretresa održanog dana 24.11.2022. godine, u prisustvu federalne tužiteljice Suade Salkić, optuženih A.K. i V.B. i njihovih branitelja advokata Harisa Mahića i Meline Hukić, donio je i dana 02.12.2022. godine javno objavio sljedeću:
PRESUDU


Optuženi: 

1. A.K., sin S. i majke M., rođene K., rođen ... godine u C., općina V., Republika Hrvatska, nastanjen u Z. u ul. ... , završena SSS, po zanimanju upravni tehničar, penzioner sa primanjima od 500,00 KM, srednjeg imovnog stanja, oženjen, otac dvoje punoljetne djece, po nacionalnosti Hrvat, državljanin Bosne i Hercegovine i Hrvatske, JMB: ..., neosuđivan, protiv njega se ne vodi se drugi krivični postupak,

2. V.B., kći A. i majke R., rođene J., rođena ... godine u mjestu B., općina D., nastanjena u Z. u ul. ... , sa završenom SSS, po zanimanju građevinski tehničar, penzionerka, srednjeg imovnog stanja, udata, majka jednog punoljetnog djeteta, po nacionalnosti Hrvatica, državljanka Bosne i Hercegovine i Hrvatske, JMB: ..., neosuđivana, protiv nje se ne vodi drugi krivični postupak,

na osnovu člana 299. tačka a) Zakona o krivičnom postupku Federacije Bosne i Hercegovine, 

OSLOBAĐAJU SE OD OPTUŽBE


da su: 


U vremenskom periodu od 01.04.2010. - 27.10.2010. godine, na području općine Zenica, kao odgovorne osobe u Građevinskom dioničkom društvu „IZGRADNJA-INVEST“ D.D. ZENICA, kao članovi Nadzornog odbora zajedno sa M.B. kao predsjednikom Nadzornog odbora, povredom Statuta navedenog Društva, očito nesavjesno postupili u vršenju svoje dužnosti, tako što su, svjesno postupajući protivno članu 105. stav 1. Statuta Građevinskog dioničkog društva „IZGRADNJA-INVEST“ D.D. ZENICA, nakon što je, na sjednici od 01.04.2010. godine kojom je predsjedavao M.B. donesena Odluka o prodaji dijela imovine u vlasništvu Društva, među kojom su i podrumski prostor ispod „samačkog smještaja“ i nekretnina zvana „vešeraj” sa pripadajućim zemljištem, a potom dana 03.05.2010. godine Nadzorni odbor u dnevnim novinama „Dnevni avaz“, objavili Oglas o prodaji putem zatvorenih ponuda, i to podrumskog prostora ispod stambene zgrade „samački smještaj” ukupne površine 373,58m² sa najnižom početnom cijenom od 93.395,00 KM, te objekat „vešeraj“ sa pripadajućim zemljištem ukupne površine 307m², sa najnižom početnom cijenom od 36.840,00 KM, što ukupno iznosi 130.235.00 KM ne utvrđujući pri tom tržišnu cijenu po ovlaštenom procjenitelju, te iako su znali da se ova nekretnina vodi u ZK izvodu 1093 SP B. kao „kuća i zgrada površine 38m² i „dvorište" površine 652m², a ne „vešeraj“ i da ukupna površina iste iznosi 690m², a ne 307m², i označena je brojem parcele 213/7, ipak nisu izvršili cijepanje ove parcele kako bi izdvojili dio od 307m², da bi potom, nakon što je na tako objavljeni oglas pristigla samo jedna ponuda za kupovinu podrumskog prostora ispod stambene zgrade „samački smještaj” ukupne površine 373,58m², te objekat „vešeraj“ sa pripadajućim zemljištem površine 307m², u iznosu od 100.000,00 KM od ponuđača TD „EKOR-KOMERC“ d.o.o. Zenica, te nakon što je F.A., prethodni direktor navedenog Društva sa istim ponuđačem dana 26.05.2010. godine zaključio notarski obrađen Predugovor o prodaji nekretnina, i to: nekretnina označena kao k.č. broj 213/18 površine 373,58m² i nekretnina zvana „vešeraj” sa pripadajućim zemljištem, označena sa k.č. 213/7 ukupne površine 307m², po cijeni od 100.000,00 KM, a na osnovu ovlaštenja od navedenih članova Nadzornog odbora broj: 1170/10 od 20.10.2010. godine, na sjednici Nadzornog odbora od 21.10.2010. godine donijeli Odluku o ovlaštenju direktora S.M. za potpisivanje Ugovora o prodaji navedenih nekretnina sa napomenom „prema odredbama Predugovora broj: OPU-IP 155/2010“ sa novom cijenom od 103.000,00 KM koju Odluku je M.B. svojeručno potpisao pod brojem: 2473/10 od 21.10.2010. godine, iako je bio svjestan da u sadržini iste, za objekat „vešeraj“, nije bila navedena površina od 307m², te je S.M. na osnovu takve Odluke Nadzornog odbora, u ime navedenog Društva zaključio sa TD „EKOR-KOMERC“ d.o.o. Zenica notarski obrađen Ugovor o prodaji nekretnina broj: OPU-IP: 320/2010, sa identičnim predmetom ugovora kao u Predugovoru i sa novom cijenom u iznosu od 103.000,00 KM, pa su A.K. i V.B. naprijed navedenim radnjama omogućili TD „EKOR-KOMERC“ d.o.o. Zenica, da kao kupac, za iznos kupoprodajne cijene od 103.000,00 KM koja je manja od cijene iz oglasa o prodaji i koja je znatno ispod tržišne vrijednosti prodatih nekretnina, postane vlasnik nekretnine k.č. broj 213/18 iz z.k. uloška broj 1093 K.O. B. površine 373,58m² i kompletne nekretnine 213/7 iz z.k. uloška broj 1093 K.O. B. ukupne površine 690m², odnosno, omogućili mu da tako postane vlasnik i površine veće od one koja je uračunata u kupoprodajnu cijenu i koja je bila predmet oglasa o prodaji i to za površinu od 373m² koja pripada parceli 213/7, pa su na prethodno opisani način pričinili štetu Građevinskom dioničkom društvu „Izgradnja invest“ d.d. Zenica u iznosu od 111.967,77 KM, što predstavlja razliku između tržišne vrijednosti nekretnina koje su predmet prodaje i plaćene cijene po ugovoru o kupoprodaji,

čime bi počinili krivično djelo Nesavjestan rad u službi iz člana 387. stav 2. u vezi stava 1. Krivičnog zakona Federacije Bosne i Hercegovine.


Na osnovu člana 212. stav 4. Zakona o krivičnom postupku Federacije Bosne i Hercegovine oštećena pravna osoba „Izgradnja Invest“ d.d. Zenica upućuje se da imovinskopravni zahtjev može ostvarivati u parničnom postupku. 


Na osnovu člana 203. stav 1. Zakona o krivičnom postupku Federacije Bosne i Hercegovine troškovi krivičnog postupka, kao i nužni izdaci optuženog i nužni izdaci i nagrada branitelja padaju na teret budžetskih sredstava i to tako da troškovi koji se odnose na prvostepeni postupak i postupak odlučivanja po žalbama protiv prvostepene presude, padaju na teret budžetskih sredstava Kantonalnog suda u Zenici, dok ostali troškovi krivičnog postupka koji se odnose na pretres pred Vrhovnim sudom Federacije Bosne i Hercegovine padaju na teret budžetskih sredstava ovog suda, osim troškova postavljenih branitelja koji također padaju na teret budžetskih sredstava Kantonalnog suda u Zenici koji je donio rješenje o postavljenju branitelja optuženim A.K. i V.B..
Obrazloženje


Presudom Kantonalnog suda u Zenici broj 04 0 K 008426 16 K od 27.02.2018. godine optuženi M.B., A.K., V.B. i S.M. su, na osnovu člana 299. tačka c) Zakona o krivičnom postupku Federacije Bosne i Hercegovine (ZKP FBIH), oslobođeni od optužbe da su počinili krivično djelo Nesavjestan rad u službi iz člana 387. stav 2. u vezi stava 1. Krivičnog zakona Federacije Bosne i Hercegovine (KZ FBiH). Istom presudom je, na osnovu člana 212. stav 4. ZKP FBiH, oštećeni „Izgradnja Invest“ d.d. Zenica upućen da imovinskopravni zahtjev ostvaruje u parničnom postupku, dok je na osnovu člana 203. stav 1. ZKP FBiH odlučeno da troškovi krivičnog postupka padaju na teret budžetskih sredstava.

Rješenjem Vrhovnog suda Federacije BiH broj 04 0 K 008426 18 Kž od 22.10.2019. godine žalba kantonalne tužiteljice u odnosu na dio presude Kantonalnog suda u Zenici broj 04 0 K 008426 16 K od 27.02.2018. godine kojim je optuženi Smajo Mušović oslobođen od optužbe je odbijena kao neosnovna i u tom dijelu potvrđena prvostepena presuda, dok je žalba kantonalne tužiteljice u odnosu na dio presude Kantonalnog suda u Zenici broj 04 0 K 008426 16 K od 27.02.2018. godine kojim su optuženi M.B., A.K. i V.B. oslobođeni od optužbe djelimično uvažena, u tom dijelu pobijana presuda ukinuta i predmet vraćen prvostepenom sudu na ponovno suđenje

Presudom Kantonalnog suda u Zenici broj 04 0 K 008426 19 K 2 od 05.10.2020. godine optuženi M.B., A.K. i V.B., na osnovu člana 299. tačka c) ZKP FBiH, oslobođeni su od optužbe da su počinili krivično djelo Nesavjestan rad u službi iz člana 387. stav 2. u vezi stava 1. KZ FBiH. Istom presudom je, na osnovu člana 212. stav 4. ZKP FBiH, oštećeni „Izgradnja Invest“ d.d. Zenica upućen da imovinskopravni zahtjev ostvaruje u parničnom postupku, dok je na osnovu člana 203. stav 1. ZKP FBiH odlučeno da troškovi krivičnog postupka padaju na teret budžetskih sredstava. 

Rješenjem Vrhovnog suda Federacije Bosne i Hercegovine broj 04 0 K 008426 20 Kž 2 od 26.10.2021. godine žalba kantonalne tužiteljice je ponovo uvažena, pa je presuda 04 0 K 008426 19 K 2 od 05.10.2020. godine ukinuta i određeno održavanje pretresa pred Vrhovnim sudom Federacije Bosne i Hercegovine.

Rješenjem od 24.11.2022. godine, na osnovu člana 33. stav 1. ZKP FBiH, razdvojen je krivični postupak protiv optuženog M.B. iz razloga cjelishodnosti, budući da je provedenim vještačenjem utvrđeno da optuženi M.B., zbog zdravstvenih razloga, nije sposoban da učestvuje u krivičnom postupku. 

Na početku pretresa održanom dana 24.1.2022. godine federalna tužiteljica je pročitala izmijenjenu optužnicu Kantonalnog tužiteljstva Zeničko-dobojskog kantona broj T04 0 KTPO 0010183 12 od 30.06.2016. godine, koja je mijenjana na glavnim pretresima dana 26.10.2017. i 19.03.2020. godine, kojom je optuženim stavljeno na teret krivično djelo Nesavjestan rad u službi iz člana 387. stav 2. u vezi stava 1. KZ FBiH. 

Na pretresu održanom pred ovim sudom, u skladu sa članom 332. stav 2. ZKP FBiH, prihvaćeni su dokazi izvedeni tokom prvostepenog postupka, pa su tako pročitani dokazi optužbe: iskaz svjedoka M.S. sa zapisnika o glavnom pretresu broj 04 0 K 008426 16 K od 08.11.2016. godine; iskaz svjedoka A.Ž. sa zapisnika o glavnom pretresu broj 04 0 K 008426 16 K od 07.12.2016. godine; iskaz svjedoka K.O. sa zapisnika o glavnom pretresu broj 04 0 K 008426 16 K od 05.01.2017. godine; iskaz svjedoka S.Č. sa zapisnika o glavnom pretresu broj 04 0 K 008426 16 K od 09.02.2017. godine; iskaz vještaka geodetske struke I.Š. sa zapisnika o glavnom pretresu broj 04 0 K 008426 16 K od 02.03.2017. godine; iskaz vještaka građevinske struke Spaho Lejle sa zapisnika o glavnom pretresu broj 04 0 K 008426 16 K od 19.04.2017. godine; iskaz punomoćnika oštećenog A.S. sa zapisnika o glavnom pretresu broj 04 0 K 008426 16 K od 17.05.2017. godine; te je izvršen uvid i čitanje sljedećih isprava: aktuelni izvod iz sudskog registra Općinskog suda u Zenici broj 043-RegZ-16-000555 od 07.03.2016. godine; Rješenje Općinskog suda u Zenici broj U/I-2160/05 od 01.12.2005. godine za pravni subjekat Građevinsko dioničko društvo „Izgradnja-Invest“ Zenica;  Rješenje Općinskog suda u Zenici broj 043-0-Reg-11-000169 od 10.02.2011. godine za pravni subjekat Građevinsko dioničko društvo „Izgradnja-Invest“ Zenica; Dopis Općinskog suda u Zenici broj 043-0-RegZ-16-000556 od 07.03.2016. godine; Rješenje Općinskog suda u Zenici broj 043-0-Reg-10-001465 od 11.10.2010. godine za pravni subjekat Trgovačko društvo „EKOR-KOMERC“ d.o.o. Zenica; Rješenje Općinskog suda u Zenici broj 043-0-Reg-10-001680 od 27.01.2011. godine za pravni subjekat Trgovačko društvo „EKOR-KOMERC“ d.o.o. Zenica; Rješenje Općinskog suda u Zenici broj 043-0-Reg-12-001505 od 07.02.2013. godine za pravni subjekat Trgovačko društvo „EKOR-KOMERC“ d.o.o. Zenica; Rješenje Općinskog suda u Zenici broj 043-0-Reg-13-001315 od 13.01.2014. godine za pravni subjekat Trgovačko društvo „EKOR-KOMERC“ d.o.o. Zenica; Dopis Općinskog suda u Zenici, Odjeljenje registra broj 043-0-RegZ-16-000367 od 15.02.2016. godine upućen Kantonalnom tužilaštvu Zeničko-dobojskog kantona Zenica; Ovjerenu fco Odluke GDD „Izgradnja-Invest“ Zenica, Nadzorni odbor broj 1170/10 od 20.05.2010. godine; Zapisnik sa sjednice Komisije za prodaju nekretnina, GDD „Izgradnja-Invest“ Zenica broj 1155/10 od 18.05.2010. godine; ovjerenu fotokopiju Kupoprodajni predugovor broj 1167/2010, zaključen dana 20.05.2010. godine između GDD „Izgradnja-Invest“ Zenica i TD „EKOR-KOMERC“ d.o.o. Zenica; ovjerenu fotokopiju prepisa izvornika notarskog Predugovora o prodaji nekretnina, notara Admira Živojević, broj OPU-IP-155/2010 od 26.05.2010. godine zaključen između GDD „Izgradnja-Invest“ Zenica kao prodavca i TD „EKOR-KOMERC“ d.o.o. Zenica kao kupca, a koji prepis izvornika se izdaje od strane notara za potrebe GDD „Izgradnja-Invest“ Zenica dana 07.09.2010. godine; ovjerenu fotokopiju otpravka izvornika notarskog Ugovora o kupoprodaji nekretnina, notara Admira Živojević, broj OPU-IP-320/2010 od 27.10.2010. godine, zaključen između GDD „Izgradnja-Invest“ Zenica kao prodavca i TD „EKOR-KOMERC“ d.o.o. Zenica kao kupca, a koji otpravak izvornika se izdaje od strane notara za potrebe GDD „Izgradnja-Invest“ Zenica dana 27.10.2010. godine; ovjerena fotokopija Odluke o izboru i imenovanju Nadzornog odbora Društva, Skupštine društva GDD „Izgradnja-Invest“ Zenica broj 2077/08 od 28.06.2008. godine; Naredbu za oduzimanje predmeta Općinskog suda u Zenici broj 43 0 K 131677 16 Kpp od 12.02.2016. godine; fotokopija primjerka Naredbe za oduzimanje predmeta Općinskog suda u Zenici broj 43 0 K 131677 16 Kpp od 12.02.2016. godine, koju je lično preuzeo VD direktor GDD „Izgradnja-Invest“ d.d. Zenica, M.S. dana 17.02.2016. godine; Zapisnik o privremenom oduzimanju predmeta i dokumentacije Uprave policije Zenica, Sektor kriminalističke policije, Odsjek za privredni kriminalitet i korupciju broj 08-04/6-2-20-1/16 od 24.02.2016. godine; Potvrdu o privremenom oduzimanju predmeta Uprave policije Zenica broj 38/08-04/6-2-20/16 od 24.02.2016. godine; Izjavu o prihvatanju kandidature za člana ili predsjednika Nadzornog odbora „Izgradnja-Invest“ d.d. Zenica, za V.B., broj: 966 od 29.04.2010. godine; Odluku o imenovanju direktora Društva GDD „Izgradnja-Invest“, Nadzorni odbor, broj 1932/05 od 18.11.2005. godine, za F.A.; Ugovor o radu na neodređeno vrijeme broj 1310/10 od 04.06.2010. godine, zaključen između GDD „Izgradnja-Invest“ Zenica i F.A.; Odluku o imenovanju VD Direktora GDD „Izgradnja-Invest“ Zenica, Nadzorni odbor broj 1228/10 od 27.05.2010. godine, za S.M.; Ugovor o pravima i obavezama VD Direktora broj 1371/10 od 09.06.2010. godine,  zaključen između GDD „Izgradnja-Invest“ Zenica i S.M.; Zapisnik sa XIX sjednice Nadzornog odbora, GDD „Izgradnja-Invest“ Zenica, broj 760/10 od 01.04.2010. godine; Zapisnik sa IX sjednice Nadzornog odbora, GDD „Izgradnja-Invest“ Zenica, broj 2014/10 od 26.08.2010. godine; Zapisnik sa X sjednice Nadzornog odbora, GDD „Izgradnja-Invest“ Zenica od 04.10.2010. godine; Zapisnik sa XI sjednice Nadzornog odbora, GDD „Izgradnja-Invest“ Zenica od 21.10.2010. godine; Odluku o razrješenju dužnosti i imenovanju predsjednika Nadzornog odbora, GDD „Izgradnja-Invest“ Zenica, Nadzorni odbor broj 1004/09 od 21.04.2009. godine; Račun Avaz-roto press broj 2799-1020104-1-2010 od 10.05.2010. godine za „Izgradnja-Invest“ d.d. Zenica za objavu oglasa; Oglas o prodaji putem zatvorenih ponuda GDD „Izgradnja-Invest“ Zenica, objavljen u novinama „Dnevni avaz“ dana 03.05.2010. godine; Ponudu TD „EKOR-KOMERC“ d.o.o. Zenica za kupovinu objekta upućena GDD „Izgradnja-Invest“ Zenica od 15.05.2010. godine, Odluku o ovlaštenju za potpis Ugovora o prodaji nekretnina GDD „Izgradnja-Invest“, Nadzorni odbor broj 2473/10 od 21.10.2010. godine, Odluku o razrješenju Direktora GDD „Izgradnja-Invest“ Zenica GDD „Izgradnja-Invest“, Nadzorni odbor broj 1226/10 od 27.05.2010. godine, Odluku o raskidu radnog odnosa GDD „Izgradnja-Invest“, Nadzorni odbor sa F.A., broj 2417/10 od 11.10.2010. godine; Odluku o pokretanju aktivnosti povodom odgovornosti za rad članova Nadzornog odbora GDD „Izgradnja-Invest“ Zenica, Skupština društva broj 614/12 od 19.03.2012. godine; Odluku o usklađivanju odredbi Statuta GDD „Izgradnja-Invest“ Zenica, Skupština društva broj 1683-2/09 od 04.07.2009. godine, Statut GDD „Izgradnja-Invest“ Zenica sa izmjenama i dopunama od jula 2005. godine u sklopu kojeg se nalazi i Odluka o izmjeni Statuta Skupštine društva GDD „Izgradnja-Invest“ Zenica broj 1164/06 od 24.06.2006. godine i Odluka o izmjeni (usklađivanju) odredaba Statuta Nadzornog odbora broj 3096/06 od 04.12.2006. godine; Akt Općinskog suda u Zenici, broj 043-0-Su-16-000315 od 09.03.2016. godine kojim se dostavljaju fotokopija spisa Općinskog suda u Zenici, Zemljišno-knjižno odjeljenje, knjiga položenih ugovora, broj 043-0-Dn-10-001691 (predugovor), sa sadržinom: DNA zk referenta, Rješenje Općinskog suda u Zenici, zemljišnoknjižni ured, broj 043-0-Dn-10-001691 od 08.10.2010. godine, Otpravak izvornika notarskog predugovora o prodaji nekretnina, notara Admira Živojević, broj OPU-IP-155/2010 od 26.05.2010. godine, zaključen između GDD „Izgradnja-Invest“ Zenica kao prodavca i TD „EKOR-KOMERC“ d.o.o. Zenica kao kupca, Potvrda otpravka izvornika od 26.05.2010. godine, Zemljišnoknjižni izvadak, NAR i RZ BROJ 3950/2010, zk uložak broj 1093, KO SP_B., izvadak iz knjige položenih ugovora Nar. broj 1104/10, zk. uložak broj 1549, KO B., prepis posjedovnog lista Uprave za imovinsko-pravne, geodetske poslove i katastar nekretnina broj 1272/01 od 20.05.2010. godine, fotokopija katastarskog plana, fotokopija lične karte na ime F.A., fotokopija lične karte na ime Oruč Kasim; Zahtjev za upis zabilježbe „EKOR-KOMERC“ d.o.o. Zenica; uplatnica „EKOR-KOMERC“ d.o.o. Zenica na iznos od 30,00 KM, fotokopija spisa Općinskog suda u Zenici, Zemljišno-knjižno odjeljenje, knjiga položenih ugovora, broj 043-0-Dn-10-001958, sljedeće sadržine: DNA zk referenta, dostavnica za lično dostavljanje „Izgradnja-invest“ d.d. Zenica, povratnica za „EKOR-KOMERC“ Zenica, rješenje Općinskog suda u Zenici, Zemljišnoknjižni ured, broj 043-0-Dn-10-001958 od 14.01.2011. godine, zahtjev za provođenje kupoprodajnog ugovora „EKOR-KOMERC“ d.o.o. Zenica, uplatnica „EKOR-KOMERC“ d.o.o. Zenica na iznos od 143,00 KM, Otpravak izvornika notarskog ugovora o kupoprodaji nekretnina, notara Admira Živojević, broj OPU-IP: 320/2010 od 27.10.2010. godine, zaključen između GDD „Izgradnja-Invest“ Zenica kao prodavca i TD „EKOR-KOMERC“ d.o.o. Zenica kao kupca, Potvrda otpravka izvornika od 27.10.2010. godine, Odluku o imenovanju VD Direktora „Izgradnja-Invest“ d.d. Zenica, Nadzorni odbor broj 2021/10 od 26.08.2010. godine za S.M., Odluku o ovlaštenju za potpis Ugovora o prodaji nekretnina GDD „Izgradnja-Invest“ Zenica, Nadzorni odbor broj 2473/10 od 21.10.2010. godine, Aktuelni izvod iz sudskog registra Općinski sud u Zenici broj 043-0-RegZ-10-000962 od 02.06.2010. godine za „EKOR-KOMERC“ d.o.o. Zenica, Rješenje Općinskog suda u Zenici broj 043-0-Dn-10-001519 od 13.09.2010. godine, izvadak iz knjige položenih ugovora Nar. broj 2328/10 K.O. B., broj ZK. uloška 1549, prepis posjedovnog lista broj 1272/02, K.O. Zenica III, Uprave za imovinsko-pravne, geodetske poslove i katastar nekretnina općine Zenica od 16.09.2010. godine; Izvod otvorenih stavki na dan 16.09.2010. godine, „EKOR-KOMERC“ d.o.o. Zenica na iznos od ukupno 13.023,50 KM; Izvod otvorenih stavki na dan 16.09.2010. godine, „EKOR-KOMERC“ d.o.o. Zenica na iznos od ukupno 48.872,30 KM;  lična karta na ime S.M.; lična karta na ime K.O.; Potvrdu Kantonalni porezni ured Zenica, Porezne ispostave Zenica broj 13-4/1-15-4-1091/2010-K od 14.12.2010. godine; Akt Općinskog suda u Zenici broj 043-0-Su-16-000315 od 17.02.2016. godine kojim se dostavlja Tužilaštvu sljedeća dokumentacija: fco Zahtjev za provođenje kupoprodajnog ugovora „EKOR-KOMERC“ d.o.o. Zenica upućen Općinskom sudu Zenica, Rješenje Općinskog suda u Zenici, Zemljišnoknjižni ured, broj 043-0-Dn-10-001958 od 14.01.2011. godine, Izvadak iz knjige položenih ugovora Općinski sud u Zenici, Zemljišnoknjižni ured/kancelarija, poduložak broj 1980, K.O. B. od 16.02.2016. godine, Zemljišnoknjižni izvadak Općinski sud u Zenici, Zemljišnoknjižni ured/kancelarija, poduložak broj 043-0-NAR-16-001355, zemljišnoknjižni uložak broj 1136, K.O. SP B. od 16.02.2016. godine, Zemljišnoknjižni izvadak Općinski sud u Zenici, Zemljišnoknjižni ured/kancelarija, poduložak broj 043-0-NAR-16-001354, zemljišnoknjižni uložak broj 1093, K.O. SP_B. od 16.02.2016. godine, Zemljišnoknjižni izvadak-istorijat za predmetne parcele k.č. 213/7 i k.č. 213/18, Općinski sud u Zenici, Zemljišnoknjižni ured/kancelarija, poduložak broj 043-0-NAR-16-001358, zemljišnoknjižni uložak broj 1093 K.O. SP_B. od 16.02.2016. godine, fco Zahtjeva za upis zabilježbe „EKOR-KOMERC“ d.o.o. Zenica upućen Općinskom sudu Zenica, Zemljišnoknjižnom uredu, zaprimljen u Općinskom sudu u Zenici dana 29.09.2010. godine; Rješenje Općinskog suda u Zenici, Zemljišnoknjižni ured, broj 043-0-Dn-10-001691 od 08.10.2010. godine; Fotokopija Zahtjeva za provođenje Uprave za imovinsko-pravne, geodetske poslove i katastar nekretnina općine Zenica broj 10-30-3-5173/99-5 od 29.06.2009. godine upućen Općinskom sudu u Zenici, Zemljišnoknjižnom uredu, Fotokopija djelimičnog rješenja Uprave za imovinsko-pravne, geodetske poslove i katastar nekretnina općine Zenica broj 10-30-3-5173/99-5 od 22.05.2009. godine; Rješenje Općinskog suda u Zenici, Zemljišnoknjižni ured, broj 043-0-Dn-09-001041 od 02.07.2009. godine; Dopis - dostavu dokumentacije Uprave za imovinsko-pravne, geodetske poslove i katastar nekretnina grad Zenica, broj 12-31-3584/16 od 24.02.2016. godine; ovjerenu fotokopiju Zahtjeva za provođenje Uprave za imovinsko-pravne, geodetske poslove i katastar nekretnina općine Zenica, broj 10-30-3-5173/99-5 od 29.06.2009. godine, upućen općini Zenica, Katastar nekretnina; ovjerenu fotokopija Zahtjeva za provođenje Uprave za imovinsko-pravne, geodetske poslove i katastar nekretnina općine Zenica, broj 10-30-3-5173/99-5 od 29.06.2009. godine, upućen Općinskom sudu u Zenici, Zemljišnoknjižnom uredu; ovjerenu fotokopija djelimičnog rješenja Uprave za imovinsko-pravne, geodetske poslove i katastar nekretnina općine Zenica broj 10-30-3-5173/99-5 od 22.05.2009. godine; Ovjerenu fotokopiju Rješenja Općinskog suda u Zenici, Zemljišnoknjižni ured, broj 043-0-Dn-10-001958 od 14.01.2011. godine; ovjerenu fotokopiju Rješenja Uprave za imovinsko-pravne, geodetske poslove i katastar nekretnina općine Zenica broj 12-30-7-24/11 od 24.01.2011. godine; ovjerenu fotokopiju Posjedovnog lista broj 1306, Uprave za imovinsko-pravne, geodetske poslove i katastar nekretnina, broj 12-30-10-1443/16-3 od 22.02.2016. godine, ovjerenu fotokopiju Posjedovnog lista broj 1272, Uprave za imovinsko-pravne, geodetske poslove i katastar nekretnina, broj 12-30-10-1443/16-2 od 22.02.2016. godine; Potvrdu o privremenom oduzimanju predmeta MUP Zenica, Sektor kriminalističke policije, Odsjek za privredni kriminalitet i korupciju 98 broj 08-04/3-2-81/13 od 13.08.2013. godine, u sklopu koje je Specifikacija privremeno izuzete dokumentacije broj 1044/13 od 07.08.2013. godine, dobrovoljno predata i svojeručno potpisana od strane aktuelnog VD Direktora GDD „Izgradnja-Invest“, M.S.; Potvrdu o privremenom oduzimanju predmeta MUP Zenica, Sektor kriminalističke policije, Odsjek za privredni kriminalitet i korupciju 147 broj 08-04/3-2-117/13 od 26.12.2013. godine, u sklopu koje je Specifikacija privremeno izuzete dokumentacije broj 1545/13 od 26.12.2013. godine, dobrovoljno predata i svojeručno potpisana od strane aktuelnog VD Direktora GDD „Izgradnja-Invest“, M.S.; dostava podataka Federalno ministarstvo finansija, Porezna uprava – Federacije BiH, Kantonalni porezni ured Zenica, broj 13-4-04-49-1-312/16 od 18.02.2016. godine; Nalaz i mišljenje stalnog sudskog vještaka geodetske struke Šenderović Ibrahima, diplomirani inženjer geodezije od 22.12.2015. godine, sa skicom „1“,  „2“, „3“ i „4“ za predmetne parcele, u sklopu kojeg se nalazi i djelimično rješenje Uprave za imovinsko-pravne, geodetske poslove i katastar nekretnina općine Zenica broj 10-30-3-5173/99-5 od 22.05.2009. godine; Nalaz i mišljenje stalnog sudskog vještaka građevinske struke mr. Spaho Lejle, diplomirani inženjer građevine od 21.03.2016. godine, Dopis - dostavljanje dokaza notara Admira Živojević od 11.03.2016. godine, Kantonalnom tužilaštvu Zenica, i to: Otpravak izvornika notarskog predugovora o prodaji nekretnina, notara Admira Živojević, broj OPU-IP-155/2010 od 30.04.2010. godine, zaključen između GDD „Izgradnja-Invest“ Zenica kao prodavca i TD „EKOR-KOMERC“ d.o.o. Zenica kao kupca, u kojem je pod tačkom 1. na strani 3., za nekretninu zv. „Vešeraj“ sa pripradajućim zemljištem upisana površina od 307 m2, Fco Zemljišnoknjižni izvadak Općinskog suda u Zenici, Zemljišnoknjižni ured/kancelarija NAR i RZ broj 3950/2010, ZK uložak 1093 K.O. SP_B. od 20.05.2010. godine, fotokopija Izvadka iz knjige položenih ugovora NAR broj 1104/10 K.O. B., ZK uložak broj 1549, fotokopija Prepisa posjedovnog lista broj 1272/01, K.O. Zenica III, Uprave za imovinsko-pravne, geodetske poslove i katastar nekretnina općine Zenica broj 12-30-9-1555/10 od 20.05.2010. godine; fotokopija katastarskog plana Uprave za imovinsko-pravne, geodetske poslove i katastar nekretnina općine Zenica broj plana 16, Fco lične karte na ime F.A., fotokopija lične karte na ime K.O.; Potvrda otpravka izvornika notara Admira Živojevića od 11.03.2016. godine, Otpravak izvornika notarskog ugovora o kupoprodaji nekretnina, notara Admira Živojević, broj OPU-IP: 320/2010 od 27.10.2010. godine, zaključen između GDD „Izgradnja-Invest“ Zenica kao prodavca i TD „EKOR-KOMERC“ d.o.o. Zenica kao kupca, Fco Odluke o imenovanju VD Direktora, GDD „Izgradnja-Invest“ d.d. Zenica, Nadzorni odbor broj 2021/10 od 26.08.2010. godine; fotokopija Odluke o ovlaštenju za potpis Ugovora o prodaji nekretnina GDD „Izgradnja-Invest“ Zenica, Nadzorni odbor broj 2473/10 od 21.10.2010. godine, fotokopija Aktuelnog izvoda iz sudskog registra Općinskog suda u Zenici broj 043-0-RegZ-10-000962 od 02.06.2010. godine za privredni subjekat „EKOR-KOMERC“ d.o.o. Zenica; fotokopija Zemljišnoknjižnog izvatka Općinskog suda u Zenici, Zemljišnoknjižnog ureda/kancelarija ZK uložak broj 109 K.O. SP_B.; fotokopija Izvadka iz knjige položenih ugovora Nar broj 2328/10, zk. uložak broj 1549, K.O. B. od 14.09.2010. godine; fotokopija Prepisa posjedovnog lista broj 1272/02 K.O. Zenica III, Uprave za imovinsko-pravne, geodetske poslove i katastar nekretnina općine Zenica broj 12-30-1200/10 od 16.09.2010. godine fotokopija Identifikacije parcela Uprave za imovinsko-pravne, geodetske poslove i katastar nekretnina općine Zenica broj 10-30-2-736/10 od 19.05.2010. godine po zahtjevu „Izgradnja-Invest“ Zenica; fotokopija katastarskog plana Uprave za imovinsko-pravne, geodetske poslove i katastar nekretnina općine Zenica, K.O. Zenica III, broj plana 16 od 26.05.2010. godine; fotokopija Izvoda otvorenih stavki „EKOR-KOMERC“ d.o.o. Zenica na dan 16.09.2010. godine, na ukupan iznos od 13.023,50 KM; fotokopija Izvoda otvorenih stavki „EKOR-KOMERC“ d.o.o. Zenica na dan 16.09.2010. godine, na ukupan iznos od 48.872,30 KM; fotokopija lične karte S.M.; fotokopija lične karte K.O., Potvrdu otpravka izvornika notara Admira Živojevića od 11.03.2016. godine; popis troškova krivičnog postupka od 27.06.2016. godine; izvod iz kaznene evidencije za optuženog A.K. i izvod iz kaznene evidencije za optuženu V.B.. 

Kao dokazi odbrane prihvaćeni su i pročitani: iskaz svjedoka S.M. sa zapisnika o glavnom pretresu broj 04 0 K 008426 16 K od 05.10.2017. godine; iskaz svjedoka M.S. sa zapisnika o glavnom pretresu broj 04 0 K 008426 16 K od 27.06.2017. godine; iskaz svjedoka E.H. sa zapisnika o glavnom pretresu broj 04 0 K 008426 16 K od 27.06.2017. godine; iskaz svjedoka M.V. sa zapisnika o glavnom pretresu od 24.07.2017. godine; iskaz optuženog M.B. sa zapisnika o glavnom pretresu od 26.10.2017. godine; iskaz optužene V.B. sa zapisnika o glavnom pretresu od 11.09.2017. godine; iskaz vještaka Spaho Lejle sa zapisnika o glavnom pretresu od 19.12.2017. godine; Zapisnik sa 12. sjednice Skupštine dioničara d.d. „Izgradnja-Invest“ Zenica broj: 1133/10 održana dana 15.05.2010. godine, na kojoj se u okviru razmatranja tačke 7. dnevnog reda Skupštine, pod nazivom: „Usvajanje programa konsolidacije i stabilizacije Društva za 2010/11 godinu, te plana poslovanja za 2010.“, donesena odluka o prodaji nekretnina koje su predmet ovog krivičnog postupka; Prijedlog programa stabilizacije i konsolidacije društva za period 2010/2011. godina, broj: 817/10 od 07.04.2010. godine koji je dostavljen 12. Skupštini Društva na razmatranje i usvajanje od strane Uprave Društva, a u kojem su na strani 1. navedene nekretnine za prodaju u vlasništvu d.d. „Izgradnja-Invest“ Zenica, među kojima je i prodaja podrumskih prostorija u samačkom smještaju površine 373,58m² i prodaja tzv. „Vešeraja“ u krugu samačkog smještaja sa pripadajućim zemljištem površine 307m²; Odluka Nadzornog odbora broj: 1170/10 od 20.05.2010. godine o davanju ovlaštenja direktoru F.A. za zaključivanje ugovora o kupoprodaji; Zapisnik sa sjednice Komisije za prodaju nekretnina broj: 1155/10 od 18.05.2010. godine iz kojeg se vidi da je A.K. bio protiv prodaje nekretnina; Skica ekonomskog dvorišta samačkog smještaja, vešeraja sa pripadajućim dvorištem i kuhinjom, MJ: 1:250, u kojoj su sadržane činjenice o opterećenjima koja postoje na zemljištu koje je predmet prodaje, koju je sačinila optužena kao građevinski tehničar, o čijem sadržaju je svjedočila optužena kao svjedok, koju skicu je potpisala optužena i predstavlja sastavni dio njene izjave; fotokopija Oglasa Građevinskog preduzeća d.d. „Izgradnja invest“ Zenica o prodaji dijela objekta „Samački smještaj“ u ul. Bistua Nuova br. 3., Zenica, objavljen u dnevnoj štampi od 24.07.2006. godine; fotokopija Oglasa Građevinskog preduzeća d.d. „Izgradnja invest“ Zenica o prodaji putem zatvorenih ponuda i to 4 stambene jedinice i podrumski prostor ispod stambene zgrade „Samački smještaj“ od 18.11.2008. godine, objavljen u listu „Naša riječ“; Fotokopija Oglasa Građevinskog preduzeća d.d. „Izgradnja invest“ Zenica o prodaji putem zatvorenih ponuda podrumskog prostora i objekta „Vešeraj“ sa pripadajućim zemljištem od 07.04.2010. godine, objavljen u dnevnom listu „Dnevni avaz“, ovjeren pečatom oštećenog; fotokopija Oglasa Građevinskog preduzeća d.d. „Izgradnja invest“ Zenica o prodaji putem zatvorenih ponuda, podrumski prostor stambene zgrade „Samački smještaj“, te objekat tzv. „Vešeraj“ sa pripadajućim zemjlištem od 18.05.2010. godine, objavljen u listu „Dnevni avaz“, ovjeren pečatom oštećenog; fotokopija Zapisnika sa sjednice Nadzornog odbora GDD „Izgradnja invest“ Zenica, br. 1179/10 od 20.05.2010. godine, ovjeren pečatom oštećenog, u kojem je sadržana odluka o potvrđivanju i verifikaciji imenovanja optužene V.B. za člana Nadzornog odbora; Fotokopija Zapisnika sa sjednice Nadzornog odbora GDD „Izgradnja invest“ Zenica, br. 1307/10 od 03.06.2010. godine, ovjeren od strane oštećenog, u kojem je sadržano da je optužena prvi put nakon imenovanja, kao član Nadzornog odbora, odnosno kao odgovorna osoba, prisustvovala sjednici odbora; Fotokopija Zapisnika sa sjednice Nadzornog odbora GDD „Izgradnja invest“ Zenica, br. 1642/10 od 12.07.2010. godine, ovjeren od strane oštećenog, u kojem su sadržane činjenice o dnevnom redu koji je razmatran a koji se odnosi na tešku ekonomsko finansijsku situaciju u društvu; fotokopija Zapisnika sa sjednice Nadzornog odbora GDD „Izgradnja invest“ Zenica, br. 1643/10 od 13.07.2010. godine, ovjeren pečatom društva, na kojoj se raspravljalo o  prodaji jedne garsonjere u objektu Zenica, Bistua Nuova br. 3., o potrebnim sredstvima za završetak radova na objektu Brist, o donošenju odluke o zasnivanju hipoteke na stanovima br. 8. i 16. na Bristu u korist Općine Zenica, namijenjenih za obezbjeđenje plaćanja duga za troškove GZ rente u iznosu od 146.397,51 KM; fotokopija Zapisnika sa sjednice Nadzornog odbora GDD „Izgradnja invest“ Zenica, br. 1653/10 od 14.07.2010. godine, ovjeren od strane društva, na kojem je razmatran izvještaj o finansijskom poslovanju društva i  kadrovska pitanja; fotokopija Zapisnika sa sjednice Nadzornog odbora GDD „Izgradnja invest“ Zenica, br. 1654/10 od 20.07.2010. godine, ovjeren pečatom društva, na kojoj se raspravljalo o Informaciji o tekućim pitanjima i davanju  Saglasnost o načinu  za isplatu plaća zaposlenim za decembar 2009.; Fotokopija Zapisnika sa sjednice Nadzornog odbora GDD „Izgradnja invest“ Zenica, br. 1655/10 od 05.08.2010. godine, ovjeren pečatom društva, na kojoj su razmatrani: informacija o prodanom stanu na objektu Brist i utrošku sredstava, te informacija o izboru Direktora i Tehničkog direktora društva; fotokopija Zapisnika sa sjednice Nadzornog odbora GDD „Izgradnja invest“ Zenica, broj: 2013/10 od 20.08.2010. godine, ovjeren pečatom društva, na kojoj su razmatrani, Finansijski izvještaj o poslovanju društva za 01.01.2010. do 30.06.2010., opravdanost nastavka rada Inicijativnog odbora za prevazilaženje krize sa izvještajem o radu, Informacija Komisije za obračun plata za period od 01.01.2009. do 30.05.2010., imenovanje v.d. direktora i neka druga tekuća ekonomska i kadrovska pitanja; Fotokopija Zapisnika sa sjednice Nadzornog odbora GDD „Izgradnja invest“ Zenica, br. 2014/10 od 26.08.2010. godine, ovjeren od strane društva, na kojem je razmatrano pitanje izbora v.d. Direktora društva i neka tekuća pitanja; fotokopija Kupoprodajnog ugovora br. 3023/2008 od 13.10.2008. godine, zaključen između GDD „Izgradnja invest“ Zenica i TD „Ekor-komerc“ d.o.o. Zenica, o prodaji poslovnog prostora (kuhinje), površine 223,50m², u kojem su navedena opterećenja na zemljištu koje se nalazi oko poslovnog objekta u korist Ekor komerca (pristupna staza duž cijelog objekta u širini 4 metra i 3 metra iza objekta kompletnom širinom računajući od ivice objekta), što je optužena šire objasnila prilikom saslušanja kao svjedoka a prikazala na skici koja je predata kao dokaz pod rednim brojem fotokopija Ugovora o prodaji poslovnog prostora u etažnom vlasništvu, br. OPU-IP: 258/09 od 10.08.2009. godine, zaključen kod Notara Sarvan Sabire, između stranaka u vezi predmeta prodaje kao u alineji pod brojem 15., te sa ograničenjima u korist kupca Ekor komerc; original Nalaza stalnog sudskog vještaka ekonomske struke, Baljak Edina od 08.06.2010. godine, koji je izvršio po zahtjevu Direktora GDD “Izgradnje-invest“ Zenica, u vezi procjene vrijednosti privrednih zgrada u Zenici u ulici Sarajevska br. 97., izgrađenih na zemljištu označenom kao k.č. 545/1 i 545/10 K.O. Raspotočje, vlasništvo Izgradnje invest, u kojem je vještak na strani 5 svog nalaza utvrdio da je cijena 1m² zemljišta u visini od 65,00 KM; fotokopija Nalaza stalnog sudskog vještaka građevinske struke Čabaravdić Ibrahima, od 25.05.2010. godine, koje je izvršio po zahtjevu Direktora GDD „Izgradnje invest“, Zenica u vezi procjene vrijednosti nekretnina u Zenici, Sarajevska bb, (Raspotočje), vlasništvo Izgradnje invest, u kojem je vještak na strani 7 svog nalaza utvrdio da je cijena 1m² zemljišta u visini od 40,00 KM; fotokopija Nalaza stalnog sudskog vještaka građevinske struke Čabaravdić Ibrahima od 27.07.2015. godine, koje je izvršio po Nalogu Općinskog suda Zenica u predmetu broj: 43 0 I 039065 10 I, u vezi procjene nekretnina u Zenici, ul. Sarajevska bb, (KO Raspotočje), vlasništvo Izgradnje invest, u kojem je vještak na strani 18. svog nalaza, utvrdio cijenu 1m² zemljišta u visini od 40,00 KM; fotokopija Nalaza stalnog sudskog vještaka građevinske struke Čabaravdić Ibrahima, od 25.05.2010., koje je izvršio po zahtjevu Direktora GDD „Izgradnje invest“ Zenica, u vezi procjene nekretnina koje su locirane u centru u Zenici ul. Štrosmajerova br. 11, (Direkcija društva), vlasništvo Izgradnje invest,u kojem je vještak na strani 5 svog nalaza utvrdio cijenu 1m²  zemljišta u visini od 130,00 KM; fotokopija Kupoprodajnog ugovora zaključenog između stranaka: GDD „Izgradnja invest“ Zenica kao prodavca i PUO “Lepir“ Zenica, u vezi prodaje nekretnina lociranih u centru u Zenici  ul. Štrosmajerova br. 11, (Direkcija društva), vlasništvo Izgradnje invest, zaključen dana 29.02.2012., kod Notara Velide Imamović Sarajlić, pod brojem OPU-IP-2012 -071, u kojem je navedeno da je zemljište koje se nalazi u užem centru grada prodato po nižoj cijeni od 130,00 KM po 1m², ovjerenog od strane oštećenog; fotokopija Izvještaja stalnog sudskog vještaka građevinske struke, Đonlić Daria, od 11.03.2015., koji je izvršio po usmenom zahtjevu advokata Mutapčić Jasmina iz Zenice, u vezi procjene nekretnina koje se nalaze u Zenici, ul. Sarajevska bb., (K.O. Rapotočje), vlasništvo Izgradne invest, u kojem je vještak utvrdio u svom nalazu na strani 4., cijenu 1m² zemljišta u visini od 40,00 KM; fotokopija Zapisnika o sporazumnom prijenosu prava na nekretninama i utvrđivanju naknade, br.12-31-961/14 od 10.12.2015. godine, Uprave za imovinsko-pravne, geodetske poslove i katastar nekretnina, Općine Zenica, u vezi preuzimanja nekretnina zahvaćenih pojasom eksproprijacije, zaključen između Općine Zenica i GDD “Izgradnja invest“ Zenica, a radi se o nekretninama-zemljištu uz saobraćajnicu koja povezuje most preko Bosne u Lukovom polju i ulici Sarajevska, pored firme „Prim“ u Raspotočju, površine 4.452m², u kojem je na strani 2., sporazuma navedeno da je cijena 1m² utvrđena u iznosu od 40,00 KM; fotokopija Zapisnika GDD „Izgradnja invest“ Zenica, o procjeni vrijednosti poslovnih zgrada i zemljišta vlasništvo društva, broj: 1211/98 od 08.05.1998., u kojem je navedeno da je zemljište na lokaciji u Radakovu procijenjeno na 6,00 KM po 1m², ovjeren od strane oštećenog i fotokopija Zapisnika br. 08-04/3-2-290/13 od 23.08.2013. godine, sačinjen od MUP ZE-DO Kantona, Uprave policije Zenica, o saslušanju svjedoka M.S..

Prije ocjene izvedenih dokaza ovaj sud je razmotrio činjenični opis krivičnog djela za koje se optuženi terete optužnicom izmijenjenom na pretresu dana 24.11.2022. godine, pa je zaključio da djelo koje je optužnim stavljeno na teret ne sadrži obilježja krivičnog djela Nesavjestan rad u službi iz člana 387. stav 2. u vezi člana 1. KZ FBiH. 

Odredbom člana 387. stav 1. KZ FBiH propisano je da krivično djelo Nesavjestan rad u službi čini službena ili odgovorna osoba u Federaciji koja povredom zakona, drugog propisa ili općeg akta ili propuštanjem dužnosti nadzora, očito nesavjesno postupi u vršenju dužnosti, pa zbog toga pravo drugoga bude teško povrijeđeno ili nastupi imovinska šteta koja prelazi iznos 1.000,00 KM. Ako šteta prelazi iznos od 10.000,00 KM, u smislu stava 2. pomenutog člana, postojati će kvalificirani oblik ovog krivičnog djela. 


U konkretnom slučaju je optuženima stavljeno na teret da su kao članovi Nadzornog odbora „Izgradnja-invest“ d.d. Zenica, postupili protivno članu 105. stav 1. Statuta pomenutog privrednog društva, koji propisuje obavezu članovima Nadzornog odbora da svoje obaveze i odgovornosti izvršavaju u skladu sa interesima dioničara i privrednog društva, na način da su objavili oglas o prodaji nekretnina u vlasništvu „Izgradnja-invest“ d.d. Zenica i to podrumski prostor ispod stambene zgrade zvani „samački smještaj“ površine 373,58 m2, sa najnižom početnom cijenom od 93.395,00 KM i objekat zvani „vešeraj“ sa pripadajućim zemljištem ukupne površine 307 m2, sa najnižom početnom cijenom od 36.840,00 KM, a da nisu utvrdili tržišnu cijenu po ovlaštenom procjenitelju, te da, pored toga, nisu izvršili cijepanje parcele zvane „vešeraj“ iako su znali da se ona vodi u z.k. ulošku 1093 SP B. kao „kuća i zgrada“ površine 38 m2 i dvorište površine 652 m2 i da ukupna površina iste iznosi 690 m2, a ne 307 m2, da bi potom, nakon što je na oglas pristigla samo jedna ponuda, donijeli odluku na sjednici Nadzornog odbora kojom su ovlastili direktora firme „Izgradnja-invest“ d.d. Zenica da potpiše ugovor o prodaji navedenih nekretnina, prema odredba predugovora koji je ranije zaključen i sa novom cijenom od 103.000,00 KM, iako su bili svjesni da u toj Odluci nije navedena površina objekta „vešeraj“ od 307 m2, što je direktor S.M. i uradio, pa su tim radnjama omogućili kupcu „Ekor-komerc“ d.o.o. Zenica da za iznos kupoprodajne cijene od 103.000,00 KM, koja je manja od cijene iz oglasa i znatno ispod tržišne vrijednosti nekretnina, postane vlasnik nekretnina označenih kao k.č. 213/18 površine 373,58 m2 i k.č. 213/7 površine 690 m2, obje upisane u z.k. ul. br. 1093 SP B., omogućivši mu ujedno da postane vlasnik i površine veće od one koja je uračunata u kupoprodajnu cijenu, na koji način su pričinili štetu „Izgradnja-invest“ d.d. Zenica u ukupnom iznosu od 111.967,77 KM. 

Iz prethodno navedenog sumarnog opisa krivičnog djela, proizilazi da su optuženim, kao članovima Nadzornog odbora, u suštini stavljena na teret dva propusta koja predstavljaju radnju izvršenja predmetnog krivičnog djela, u smislu očito nesavjesnog postupanja. Prvi propust je da prilikom oglašavanja prodaje nekretnina nisu utvrdili njihovu tržišnu vrijednost po ovlaštenom procjenitelju, a drugi da prilikom davanja saglasnosti direktoru da potpiše ugovor o kupoprodaji sa ponuđačem koji je dostavio jedinu ponudu, nisu u datoj saglasnosti naveli kvadraturu od 307 m2 za parcelu zvanu „vešeraj“ koja je bila upisana u z.k. ulošku sa površinom od 690 m2, nego samo dali suglasnost „prema odredbama Predugovora“ i nisu izvršili cijepanje parcele zvane „vešeraj“. Posljedica ovih radnji optuženih je u činjeničnom opisu krivičnog djela opisana kao omogućavanje kupcu da na taj način stekne vlasništvo nad prodatim nekretninama za cijenu manju iz oglasa, koja je znatno ispod tržišne cijene, te da postane vlasnik površine veće od one koja je uračunata u kupoprodajnu cijenu, oštetivši tako „Izgradnja Invest“ d.d. Zenica za iznos od 111.967,77 KM.  

Međutim, u prethodno opisanim radnjama optuženih nisu sadržana sva obilježja krivičnog djela Nesavjestan rad u službi iz člana 387. stav 1. KZ FBiH. 

Najprije je potrebno ukazati da to što optuženi kao članovi Nadzornog odbora prilikom objavljivanja oglasa o prodaji nekretnina nisu utvrdili tržišnu cijenu po ovlaštenom procjenitelju, pri čemu je bitno ukazati da iz činjeničnog opisa nije jasno iz čega proizilazi takva obaveza članova Nadzornog odbora, ne znači da je njihovo postupanje samo po sebi bilo suprotno interesima dioničara i da kao takvo predstavlja očito nesavjesno postupanje prilikom donošenja odluke o prodaji nekretnina firme „Izgradnja-invest“ d.d. Zenica. 


Nadalje, davanje saglasnosti direktoru da zaključi ugovor o prodaji nekretnina „prema odredbama Predugovora“, bez naznake kakve su odredbe tog Predugovora (da li idu u prilog ili su protivne interesima dioničara), iako članovi Nadzornog odbora nisu izvršili cijepanje parcele zvane „vešeraj“ (koja je u zemljišnim knjigama upisana sa površinom od 690 m2, a ne 307 m2, na koju površinu glasi odluka o prodaji te parcele), pri čemu nije navedeno iz čega proizilazi obaveza članova Nadzornog odbora koji su donijeli odluku o prodaji dijela navedene parcele da upravo oni izvrše cijepanje odnosne parcele, a ne direktor koji izvršava njihovu odluku, također ne predstavlja radnju koje se može okarakterisati kao očito nesavjesno postupanje članova Nadzornog odbora.


Kako iz činjeničnog opisa krivičnog djela nije vidljivo koja površina sporne parcele zvane „vešeraj“ je navedena u zaključenom Predugovoru o kupoprodaji iste, niti koja površina te parcele je navedena u Ugovoru o kupoprodaji putem kojeg je kupac stekao vlasništvo, slijedi da ostaje nejasno i to kako je kupac stekao vlasništvo na površini većoj od one koja je uračunata u kupoprodajnu cijenu, pa je izostao i opis uzročne veze opisane posljedice sa radnjama optuženih. 

S obzirom na prethodno navedeno, ovaj sud nalazi da djelo koje je izmijenjenom optužnicom stavljeno na teret optuženim ne sadrži obilježja krivičnog djela Nesavjestan rad u službi iz člana 387. stav 2. u vezi stava 1. i u vezi sa članom 31. KZ FBiH, a niti nekog drugog djela, zbog čega je na osnovu člana 299. tačka a) ZKP FBiH, donio presudu kojom je optužene A.K. i V.B. oslobodio od optužbe. 

Primjenom odredbe člana 212. stav 4. ZKP FBiH oštećena pravna osoba „Izgradnja Invest“ d.d. Zenica  upućena je da imovinskopravni zahtjev može ostvarivati u parničnom postupku.

Primjenom odredbe člana 203. stav 1. ZKP FBiH odlučeno je da troškovi krivičnog postupka, kao i nužni izdatci optuženog i nužni izdaci i nagrada branitelja, padaju na teret budžetskih sredstava i to tako da troškovi koji se odnose na prvostepeni postupak i postupak odlučivanja po žalbama protiv prvostepene presude, padaju na teret budžetskih sredstava Kantonalnog suda u Zenici, dok ostali troškovi krivičnog postupka koji se odnose na pretres pred Vrhovnim sudom Federacije Bosne i Hercegovine padaju na teret budžetskih sredstava ovog suda, osim troškova postavljenih branitelja koji također padaju na teret budžetskih sredstava Kantonalnog suda u Zenici koji je donio rješenje o postavljenju branitelja optuženim A.K. i V.B..
         Zapisničarka                                                                                          Predsjednica vijeća    

       Dinela Dedić,s.r.


                                                             Nidžara Zlotrg,s.r.

